
Ribhusankathitam Shivena Kumaropadeshavarnanam

ரு’பு⁴ஸங்கதி²தம் ஶிவேந குமாரோபதே³ஶவர்ணநம்

(கேவலம் ப்³ரஹ்மமாத்ரத்வாத்)
ரு’பு:⁴ -
கைலாஸே ஶங்கர: புத்ரம் கதா³சிது³பதி³ஷ்டவாந் ।
ததே³வ தே ப்ரவக்ஷ்யாமி ஸாவதா⁴நமநா: ஶ‍்ரு’ணு ॥ 5.29॥
- -

அயம் ப்ரபஞ்சோ நாஸ்த்யேவ நோத்பந்நோ ந ஸ்வத: க்வசித் ।
சித்ரப்ரபஞ்ச இத்யாஹுர்நாஸ்தி நாஸ்த்யேவ ஸர்வதா³ ॥ 5.30॥
ந ப்ரபஞ்சோ ந சித்தாதி³ நாஹங்காரோ ந ஜீவக: ।
கேவலம் ப்³ரஹ்மமாத்ரத்வாந்நாஸ்தி நாஸ்த்யேவ ஸர்வதா³ ॥ 5.31॥
மாயகார்யாதி³கம் நாஸ்தி மாயாகார்யப⁴யந்நஹி ।
கேவலம் ப்³ரஹ்மமாத்ரத்வாந்நாஸ்தி நாஸ்த்யேவ ஸர்வதா³ ॥ 5.32॥
கர்தா நாஸ்தி க்ரியா நாஸ்தி கரணம் நாஸ்தி புத்ரக ।
கேவலம் ப்³ரஹ்மமாத்ரத்வாந்நாஸ்தி நாஸ்த்யேவ ஸர்வதா³ ॥ 5.33॥
ஏகம் நாஸ்தி த்³வயம் நாஸ்தி மந்த்ரதந்த்ராதி³கஞ்ச ந ।
கேவலம் ப்³ரஹ்மமாத்ரத்வாந்நாஸ்தி நாஸ்த்யேவ ஸர்வதா³ ॥ 5.34॥
ஶ்ரவணம் மநநம் நாஸ்தி நிதி³த்⁴யாஸநவிப்⁴ரம: ।
கேவலம் ப்³ரஹ்மமாத்ரத்வாந்நாஸ்தி நாஸ்த்யேவ ஸர்வதா³ ॥ 5.35॥
ஸமாதி⁴த்³விவித⁴ம் நாஸ்தி மாத்ரு’மாநாதி³ நாஸ்தி ஹி ।
கேவலம் ப்³ரஹ்மமாத்ரத்வாந்நாஸ்தி நாஸ்த்யேவ ஸர்வதா³ ॥ 5.36॥
அஜ்ஞாநம் சாபி நாஸ்த்யேவ அவிவேககதா² ந ச ।
கேவலம் ப்³ரஹ்மமாத்ரத்வாந்நாஸ்தி நாஸ்த்யேவ ஸர்வதா³ ॥ 5.37॥
அநுப³ந்த⁴சதுஷ்கஞ்ச ஸம்ப³ந்த⁴த்ரயமேவ ந ।
கேவலம் ப்³ரஹ்மமாத்ரத்வாந்நாஸ்தி நாஸ்த்யேவ ஸர்வதா³ ॥ 5.38॥

பூ⁴தம் ப⁴விஷ்யந்ந க்வாபி வர்தமாநம் ந வை க்வசித் ।
கேவலம் ப்³ரஹ்மமாத்ரத்வாந்நாஸ்தி நாஸ்த்யேவ ஸர்வதா³ ॥ 5.39॥
க³ங்கா³ க³யா ததா² ஸேதுவ்ரதம் வா நாந்யத³ஸ்தி ஹி ।
கேவலம் ப்³ரஹ்மமாத்ரத்வாந்நாஸ்தி நாஸ்த்யேவ ஸர்வதா³ ॥ 5.40॥
ந பூ⁴மிர்ந ஜலம் வஹ்நிர்ந வாயுர்ந ச க²ம் க்வசித் ।
கேவலம் ப்³ரஹ்மமாத்ரத்வாந்நாஸ்தி நாஸ்த்யேவ ஸர்வதா³ ॥ 5.41॥
நைவ தே³வா ந தி³க்பாலா ந பிதா ந கு³ரு: க்வசித் ।
கேவலம் ப்³ரஹ்மமாத்ரத்வாந்நாஸ்தி நாஸ்த்யேவ ஸர்வதா³ ॥ 5.42॥
ந தூ³ரம் நாந்திகம் நாந்தம் ந மத்⁴யம் ந க்வசித் ஸ்தி²தி: ।
நாத்³வைதத்³வைதஸத்யத்வமஸத்யம் வா இத³ம் ந ச ॥ 5.43॥
ந மோக்ஷோऽஸ்தி ந ப³ந்தோ⁴ऽஸ்தி ந வார்தாவஸரோऽஸ்தி ஹி ।
க்வசித்³வா கிஞ்சிதே³வம் வா ஸத³ஸத்³வா ஸுகா²நி ச ॥ 5.44॥
த்³வந்த்³வம் வா தீர்த²த⁴ர்மாதி³ஆத்மாநாத்மேதி ந க்வசித் ।
ந வ்ரு’த்³தி⁴ர்நோத³யோ ம்ரு’த்யுர்ந க³மாக³மவிப்⁴ரம: ॥ 5.45॥
இஹ நாஸ்தி பரம் நாஸ்தி ந கு³ருர்ந ச ஶிஷ்யக: ।
ஸத³ஸந்நாஸ்தி பூ⁴ர்நாஸ்தி கார்யம் நாஸ்தி க்ரு’தம் ச ந ॥ 5.46॥
ஜாதிர்நாஸ்தி க³திர்நாஸ்தி வர்ணோ நாஸ்தி ந லௌகிகம் ।
ஶமாதி³ஷட்கம் நாஸ்த்யேவ நியமோ வா யமோऽபி வா ॥ 5.47॥
ஸர்வம் மித்²யேதி நாஸ்த்யேவ ப்³ரஹ்ம இத்யேவ நாஸ்தி ஹி ।
சிதி³த்யேவ ஹி நாஸ்த்யேவ சித³ஹம் பா⁴ஷணம் ந ஹி ॥ 5.48॥
அஹமித்யேவ நாஸ்த்யேவ நித்யோऽஸ்மீதி ச ந க்வசித் ।
கேவலம் ப்³ரஹ்மமாத்ரத்வாந்நாஸ்தி நாஸ்த்யேவ ஸர்வதா² ॥ 5.49॥
வாசா யது³ச்யதே கிஞ்சிந்மநஸா மநுதே ச யத் ।
பு³த்³த்⁴யா நிஶ்சீயதே யச்ச சித்தேந ஜ்ஞாயதே ஹி யத் ॥ 5.50॥
யோகே³ந யுஜ்யதே யச்ச இந்த்³ரியாத்³யைஶ்ச யத்க்ரு’தம் ।
ஜாக்³ரத்ஸ்வப்நஸுஷுப்திஞ்ச ஸ்வப்நம் வா ந துரீயகம் ॥ 5.51॥
ஸர்வம் நாஸ்தீதி விஜ்ஞேயம் யது³பாதி⁴விநிஶ்சிதம் ।
ஸ்நாநாச்சு²த்³தி⁴ர்ந ஹி க்வாபி த்⁴யாநாச்ஶுத்³தி⁴ர்ந ஹி க்வசித் ॥ 5.52॥

கு³ணத்ரயம் நாஸ்தி கிஞ்சித்³கு³ணத்ரயமதா²பி வா ।
ஏகத்³வித்வபத³ம் நாஸ்தி ந ப³ஹுப்⁴ரமவிப்⁴ரம: ॥ 5.53॥
ப்⁴ராந்த்யப்⁴ராந்தி ச நாஸ்த்யேவ கிஞ்சிந்நாஸ்தீதி நிஶ்சிநு ।
கேவலம் ப்³ரஹ்மமாத்ரத்வாந்ந கிஞ்சித³வஶிஷ்யதே ॥ 5.54॥
இத³ம் ஶ‍்ரு’ணோதி ய:ஸம்யக்ஸ ப்³ரஹ்ம ப⁴வதி ஸ்வயம் ॥ 5.55॥
- -

ஈஶ்வர: -
வாராஶ்யம்பு³நி பு³த்³பு³தா³இவ க⁴நாநந்தா³ம்பு³தா⁴வப்யுமா-
காந்தேऽநந்தஜக³த்³க³தம் ஸுரநரம் ஜாதம் ச திர்யங் முஹு: ।
பூ⁴தம் சாபி ப⁴விஷ்யதி ப்ரதிப⁴வம் மாயாமயம் சோர்மிஜம்
ஸம்யங் மாமநுபஶ்யதாமநுப⁴வைர்நாஸ்த்யேவ தேஷாம் ப⁴வ: ॥ 5.56॥
ஹரம் விஜ்ஞாதாரம் நிகி²லதநுகார்யேஷு கரணம்
ந ஜாநந்தே மோஹாத்³யமிதகரணா அப்யதிதராம் ।
உமாநாதா²காரம் ஹ்ரு’த³யத³ஹராந்தர்க³தஸரா-
பயோஜாதே பா⁴ஸ்வத்³ப⁴வபு⁴ஜக³நாஶாண்ட³ஜவரம் ॥ 5.57॥
॥ இதி ஶிவரஹஸ்யாந்தர்க³தே ரு’பு⁴ஸங்கதி²தம் ஶிவேந குமாரோபதே³ஶவர்ணநம்
ஸம்பூர்ணம் ॥
- ॥ ஶ்ரீஶிவரஹஸ்யம் । ஶங்கராக்²ய:ஷஷ்டா²ம்ஶ: । அத்⁴யாய: 5 । 29-57॥

- .. shrIshivarahasyam . shankarAkhyaH ShaShThAMshaH . adhyAyaH 5 . 29-57..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

